२०७० साल असोज २ गते बुधबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. आगामी संविधानसभाको निर्वाचन बढी भन्दा बढी सहभागितामूलक होस् भन्ने कुरालाई ध्यानमा राख्दै अझैपनि निर्वाचन प्रक्रियामा विमती राख्ने दलहरूलाई अवसर प्रदान गर्ने उद्देश्यका साथ प्रयासहरू भई रहेको सन्दर्भमा 2070 साल मंसिर ४ गते हुने मतदान कार्यक्रममा कुनै पनि किसिमबाट प्रतिकूल असर नपर्ने गरी सो निर्वाचनको प्रयोजनको लागि निर्वाचन आयोगबाट प्रकाशित निर्वाचन कार्यक्रम बमोजिम उम्मेदवारहरूको मनोनयनपत्र दर्ता गर्ने मिति र समानुपातिकतर्फको उम्मेदवारका लागि राजनीतिक दलहरूले निवेदन पेश गर्ने मिति एवं बन्द सूची पेश गर्ने मिति यथासम्भव केहि दिन पर सार्ने सम्बन्धमा विचार गर्न निर्वाचन आयोगलाई अनुरोध गर्ने ।
२०७० साल असोज १ गते  मंगलबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

मं.प.बै.सं.  34।०70
1. गृह मन्त्रालय– संविधानसभा सदस्य निर्वाचन अध्यादेश, २०७० लाई संशोधन गर्न बनेको अध्यादेश जारी गर्न नेपालको अन्तरिम संविधान, २०६३ को धारा ८८ को उपधारा (१) बमोजिम सम्माननीय राष्ट्रपतिसमक्ष सिफारिस गर्ने ।

मं.प.बै.सं.  3३।०70
1. प्रधानमन्त्री तथा मन्त्रिपरिषद्को कार्यालय- नेपालको अन्तरिम संविधान, २०६३ को धारा १५८ बमोजिम आदेश जारी गर्न सम्माननीय राष्ट्रपतिसमक्ष सिफारिस गर्ने ।  
2. उच्चस्तरीय राजनीतिक समिति र संघीय लोकतान्त्रिक मोर्चा बीच मिति २०७०।४।३१मा भएको सहमति, उच्चस्तरीय राजनीतिक समिति र संघीय समाजवादी पार्टी, नेपाल बीच मिति २०७०।५।२१ मा भएको सहमति र उच्चस्तरीय राजनीतिक समितिका संयोजकले मन्त्रिपरिषद्का अध्यक्षलाई सम्बोधन गरेको मिति २०७०।५।२६ को पत्रसमेत अनुमोदन गर्ने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
